
ԱՄՓՈՓԱԹԵՐԹ

«ՀԱՆՐԱՅԻՆ ԱՌՈՂՋԱՊԱՀՈՒԹՅԱՆ ԱՆՎՏԱՆԳՈՒԹՅԱՆ ԳՈՐԾՈՂՈՒԹՅՈՒՆՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ



	1.Անվտանգության խորհուրդ
	2024-09-24

	
	/33.1/32874-2024

	1. «Հանրային առողջապահության անվտանգության ազգային գործողությունների ծրագիրը հաստատելու մասին» ՀՀ կառավարության որոշման նախագծի վերաբերյալ Անվտանգության խորհրդի գրասենյակը նկատառումներ և առաջարկություններ չունի:

	Ընդունվել է


	2. Արդարադատության նախարարություն
	2024-10-01

	
	/27.0.01/39135-2024

	1. «Հանրային առողջապահության անվտանգության ազգային գործողությունների ծրագիրը հաստատելու մասին» Հայաստանի Հանրապետության կառավարության որոշման նախագծով հաստատվող հավելվածի (այսուհետ՝ Հավելված) 16-րդ կետի վերջում «;» կետադրական նշանն անհրաժեշտ է փոխարինել «:» կետադրական նշանով: 

	Ընդունվել է


	2. Հավելվածի 4-րդ գլխի վերնագրում «ՆՊԱՏԱԿՆԵՐ» բառն առաջարկում ենք փոխարինել «ԾՐԱԳՐԻ ՆՊԱՏԱԿՆԵՐԸ» բառերով:

	Ընդունվել է

	3.Հավելվածի կետերի համարակալման հաջորդականությունը 17-րդ կետից հետո անհրաժեշտ է վերանայել և շտկել:

	Ընդունվել է

	4.Հավելվածի 43-րդ կետում «միջազգային առողջապահական (բժշկասանիտարական) կանոնների (ՄԱ կանոններ)» բառերն անհրաժեշտ է փոխարինել «ՄԱ կանոններ» բառերով՝ նկատի ունենալով, որ Հավելվածի 1-ին կետով արդեն սահմանվել է միջազգային առողջապահական (բժշկասանիտարական) կանոնների կրճատ տարբերակը:  

	Ընդունվել է

Հավելվածի ներկայիս 22-րդ կետի 2-րդ ենթակետը խմբագրվել է: 

	5. Հավելվածի 44-րդ կետի ենթակետերում վկայակոչված իրավական ակտերի լրիվ անվանումների փոխարեն առաջարկում ենք կիրառել կրճատ անվանումները՝ հաշվի առնելով «Նորմատիվ իրավական ակտերի մասին» օրենքի 17-րդ հոդվածի 8-րդ մասի, 18-րդ հոդվածի 3-րդ և 6-րդ մասերի դրույթները:  

	Ընդունվել է

Հավելվածի ներկայիս 23-րդ կետի ենթակետերը խմբագրվել են: 


	6. Հավելվածի 44-րդ կետի 8-րդ և 11-րդ ենթակետերում անհրաժեշտ է պահպանել «Նորմատիվ իրավական ակտերի մասին» օրենքի 21-րդ հոդվածի 5-րդ մասի պահանջները, այն է՝ նորմատիվ իրավական ակտում տարեթիվը և ամսաթիվը գրվում են թվերով, իսկ ամիսը` տառերով: «Թվական» բառը և դրա հոլովաձևերը գրվում են ամբողջությամբ:   

	Ընդունվել է

Հավելվածի ներկայիս 23-րդ կետի 8-րդ և 11-րդ ենթակետերը խմբագրվել են:

	3. Էկոնոմիկայի նախարարություն

	2024-09-26

	
	01/19404-2024

	1. «Հանրային առողջապահության անվտանգության ազգային գործողությունների ծրագիրը հաստատելու մասին» ՀՀ կառավարության որոշման նախագիծը (այսուհետ՝ նախագիծ) համատեղ քննարկվել է 2024 թվականի սեպտեմբերի 6-ից 7-ը Աղվերանում կազմակերպված բազմոլորտ կոնսենսուսային աշխատաժողովի ժամանակ և Էկոնոմիկայի նախարարության կողմից արված դիտողություններն Առողջապահության նախարարության կողմից ընդունվել են, ուստի նախագծի վերաբերյալ առարկություններ և առաջարկություններ չկան։
	Ընդունվել է

	4.Աշխատանքի  և սոցիալական հարցերի նախարարություն
	2024-09-25

	
	ՆՄ/ՍՀ-2-1/29938-2024

	1. «Հանրային առողջապահության անվտանգության ազգային գործողությունների ծրագիրը հաստատելու մասին» Հայաստանի Հանրապետության կառավարության որոշման նախագծի լրամշակված տարբերակի վերաբերյալ ՀՀ աշխատանքի և սոցիալական հարցերի նախարարությունը դիտողություններ ու առաջարկություններ չունի:
	Ընդունվել է

	5. Ֆինանսների նախարարություն

	2024-10-07

	
	01/34-2/20566-2024

	1.Ուսումնասիրելով ներկայացված՝ «Հանրային առողջապահության անվտանգության ազգային գործողությունների ծրագիրը  հաստատելու մասին» ՀՀ կառավարության որոշման լրամշակված նախագիծը՝ հայտնում ենք, որ վերջինիս վերաբերյալ առաջարկություններ չունենք: 

	Ընդունվել է


	6. Արտաքին գործերի նախարարություն 
	2024-09-27

	
	1111/51551-24

	1. «Հանրային առողջապահության անվտանգության ազգային գործողությունների ծրագիրը հաստատելու մասին» Հայաստանի Հանրապետության կառավարության որոշման նախագծի առնչությամբ Հայաստանի Հանրապետության արտաքին գործերի նախարարությունն իր իրավասության շրջանակներում դիտողություններ և առաջարկություններ չունի:
	Ընդունվել է

	7. Ներքին գործերի նախարարություն
	2024-10-02

	
	43/6/174541-24

	1. «Նորմատիվ իրավական ակտերի մասին» օրենքի 14-րդ հոդվածի 10-րդ մասի համաձայն՝ նորմատիվ իրավական ակտի բաժիններն ու գլուխներն ունենում են վերնագրեր, որոնք պետք է համապատասխանեն դրանց բովանդակությանը: Հաշվի առնելով վերոգրյալը՝ առաջարկվում է Նախագծով հաստատվող հավելվածի 16-րդ կետի կարգավորումները համապատասխանեցնել 3-րդ բաժնի բովանդակությանը:

	Ընդունվել է 

Նախագծով հաստատվող հավելվածի 16-րդ կետը 3-րդ բաժնից տեղափոխվել է 
2-րդ (Ընդհանուր դրույթներ) բաժին՝ 6-րդ կետ:


	2. «Հանրային առողջապահության մասին» օրենքի 3-րդ հոդվածի 1-ին մասի 14-րդ կետով սահմանված է «հանրային առողջապահության ոլորտի արտակարգ իրավիճակ» հասկացությունը: Հաշվի առնելով վերոգրյալը՝ առաջարկվում է  «արտակարգ իրավիճակ» բառերի կիրառումը Նախագծում համապատասխանեցնել վկայակոչված օրենքի 3-րդ հոդվածի 1-ին մասի 14-րդ կետին:

	Ընդունվել է

Նախագծի «Ընդհանուր դրույթներ» բաժնի 4-րդ կետը խմբագրվել է «Ծրագիրը  հանրային առողջապահության բնագավառում սահմանված գործողությունների (միջոցառումների) համալիր է, որով ապահովվում են հանրային առողջապահության ոլորտում ՀՀ առկա ռիսկերի գնահատումը, կանխարգելումը, նվազեցմանն ու վերացմանն ուղղված միջոցառումները, հանրային առողջապահության ոլորտի արտակարգ իրավիճակներին (այսուհետ՝ արտակարգ իրավիճակ) նախապատրաստությունը և արձագանքման մակարդակի բարձրացումը» նախադասությամբ:

	3. Նախագծով հաստատվող հավելվածի «6. Ծրագրի համակարգում» բաժնի 41-րդ կետում «մայիսի 23» բառերը փոխարինել «հունվարի 17» բառերով:

	Ընդունվել է
 Հավելվածի ներկայիս 20-րդ կետը խմբագրվել է:

	4.Նախագծով հաստատվող հավելվածի «11. Գործողություններ» բաժնի 10-րդ կետի «Պատասխանատու կատարող-համակատարողները» սյունակում առաջարկվում է «ներքին գործերի նախարարության ոստիկանություն, փրկարար ծառայություն» բառերը փոխարինել «Ներքին գործերի նախարարություն» բառերով:

	4. Ընդունվել է
Նախագծով հաստատվող հավելվածի «11. Գործողություններ» բաժնի ներկայիս 8-րդ կետի «Պատասխանատու կատարող-համակատարողները» սյունակի բովանդակությունը խմբագրվել է:

	5.Նախագծով հաստատվող հավելվածի «11. Գործողություններ» բաժնի 23-րդ կետի «Նպատակ» սյունակը շարադրել հետևյալ խմբագրությամբ՝ «Քիմիական գործոնով պայմանավորված միջադեպերին, արտակարգ իրավիճակներին և աղետներին պատրաստվածության մակարդակի բարձրացում և արձագանքման կարողությունների զարգացում»: Միաժամանակ, առաջարկվում է «Պատասխանատու կատարող-համակատարողները» սյունակում որպես համակատարող ներառել Տեսչական մարմինների աշխատանքների համակարգման գրասենյակին, իսկ միջոցառման կատարման ժամկետ սահմանել 2027թ. դեկտեմբերի 2-րդ տասնօրյակը:
	5. Ընդունվել է

Նախագծով հաստատվող հավելվածի «11. Գործողություններ» բաժնի ներկայիս 21-րդ կետի «Նպատակ», «Պատասխանատու կատարող-համակատարողները» և «Ժամկետ» սյունակների բովանդակությունը խմբագրվել է:

	6. Նախագծով հաստատվող հավելվածի «11. Գործողություններ» բաժնի 24.3 ենթակետը շարադրել հետևյալ բովանդակությամբ նոր խմբագրությամբ՝ 
«24․3 Վթարային հակազդման անձնակազմի ճառագայթային անվտանգության ապահովման համար անհրաժեշտ  կարողությունների զարգացում»:

	Չի ընդունվել 

Նշված ենթակետը ամբողջությամբ հանվել է Ծրագրի նախագծից, քանի որ ներկայիս 22.7 ենթակետով  նախատեսված միջոցառումը կարգավորում է նաև նշված  ենթակետով սահմանած միջոցառումը:

	7. Անհրաժեշտ է հաշվի առնել նաև, որ Նախագծով հաստատվող հավելվածի «11. Գործողություններ» բաժնի 24.3 ենթակետում նշված պատասխանատու կատարող-համակատարող գերատեսչությունները միջոցառումն իրականացնելու են յուրաքանչյուրն իրենց միջոցների հաշվին, քանի որ այլ գերատեսչություններին անհատական պաշտպանության միջոցներով ապահովելը դուրս է ՀՀ ներքին գործերի նախարարության լիազորությունների շրջանակից։ Ուստի, առաջարկվում է «11. Գործողություններ» բաժնի 24.3 ենթակետի պատասխանատու կատարող-համակատարող սյունակում ՀՀ ներքին գործերի նախարարությանը նախատեսել որպես համակատարող:

	Չի ընդունվել 

Նշված ենթակետը ամբողջությամբ հանվել է Ծրագրի նախագծից, քանի որ ներկայիս 22.7 ենթակետով  նախատեսված միջոցառումը կարգավորում է նաև նշված  ենթակետով սահմանած միջոցառումը:

	8. Կրթության, գիտության, մշակույթի և սպորտի նախարարություն

	2024-09-25

	
	01/21/29595-2024

	1. 4-րդ ուղղության 8-րդ կետի 8.1-ին ենթակետով առաջարկվող «Ուսումնական դասընթացների, սեմինարների, վերապատրաստումների (այդ թվում՝ համատեղ «Մեկ առողջություն» մոտեցման շրջանակներում) կազմակերպում զոոնոզ հիվանդությունների դեմ պայքարին և կանխարգելմանն առնչվող մասնագետների համար» և 7-րդ ուղղության 12-րդ կետի 12.1-ին ենթակետով առաջարկվող «Վարակիչ հիվանդությունների հարուցիչների սեքվենավորման մեթոդի ներդրմանն ուղղված ազգային կարողությունների զարգացում» միջոցառումների շրջանակներում անհրաժեշտ է հստակեցնել թե ո՞ւմ կողմից և ի՞նչ ֆինանսական միջոցներով են իրականացվելու նախատեսվող վերապատրաստումները, ինչպես նաև անհրաժեշտ է միջոցառման համակատարողների կազմից հանել «ՀՀ կրթության, գիտության, մշակույթի և սպորտի նախարարություն» բառերը՝ հաշվի առնելով, որ անհասկանալի են ՀՀ ԿԳՄՍՆ-ին որպես համակատարող վերապահված գործառույթների շրջանակը:

	1. Ընդունվել է մասնակի

Ծրագրի 4-րդ ուղղության ներկայիս 6-րդ կետի 6.1 և 7-րդ ուղղության ներկայիս 10-րդ կետի 10.1  ենթակետերով առաջարկվող միջոցառումների իրականացման ֆինանասական միջոցները նշված են «Ֆինանսավորման աղբյուր» սյունակում:
Ծրագրի 4-րդ ուղղության ներկայիս 6-րդ կետի 6.1 ենթակետով առաջարկվող միջոցառման «Պատասխանատու կատարող-համակատարողները» սյունակի բովանդակությունը խմբագրվել է: 
Ծրագրի 7-րդ ուղղության ներկայիս 10-րդ կետի 10.1  ենթակետով առաջարկվող միջոցառման համակատարողների կազմից չի հանվել «Կրթության, գիտության, մշակույթի և սպորտի նախարարություն» բառերը, քանի որ վարակիչ հիվանդությունների հարուցիչների սեքվենավորման մեթոդի զարգացման գործընթացում մասնակցություն ունեն նաև Կրթության, գիտության, մշակույթի և սպորտի նախարարության համակարգման ոլորտի կազմակերպությունները: 
Միաժամանակ Ծրագրի 7-րդ ուղղության ներկայիս 10-րդ կետի 10.2 ենթակետով «Սեքվենավորման կարողությունների գնահատում և առաջարկությունների մշակում» միջոցառումը, որը  10.1 կետով տրված միջոցառման տրամաբանական շարունակությունն է, ԿԳՄՍ նախարարությունը չի առարկում «Պատասխանատու կատարող-համակատարողները» ցանկում ԿԳՄՍՆ-ի լինելը: 

	2. 16-րդ ուղղության 25–րդ կետի 25.1-ին ենթակետով առաջարկվում է «Ոլորտի խնդիրների լուծմանն ուղղված գիտական և գիտատեխնիկական գործունեության պայմանագրային (թեմատիկ) և պետական նպատակային մրցութային ծրագրերի իրականացման համար առաջարկությունների ներկայացում», մինչդեռ, հարկ է նկատի ունենալ, որ «Գիտական և գիտատեխնիկական գործունեության մասին» օրենքի 23-րդ հոդվածի 4-րդ մասի՝ գիտական և գիտատեխնիկական գործունեության նպատակային-ծրագրային և գիտական դրամաշնորհային ձևերով ֆինանսավորումներն իրականացվում են մրցութային հիմունքներով: Համապատասխան մրցույթներին հայտերը ներկայացվում են ՀՀ կառավարության որոշումներով սահմանված կարգերին համապատասխան և, հայտերը ֆինանսավորման երաշխավորվելու դեպքում, իրականացվում են հետազոտական խմբերի կողմից: Բացի դա, Կոմիտեի կողմից կազմակերպվող համապատասխան մրցույթներն ուղղված են գիտական և գիտատեխնիկական բոլոր բնագավառների մասնագիտություններով ներկայացված հայտերին: Հաշվի առնելով նշված հանգամանքները, առաջարկում ենք 25-րդ կետն ամբողջությամբ հանել գործողությունների ծրագրի նախագծից:

	2. Ընդունվել է



	3. Գործողությունների ծրագրի  «Ուղղություն 6.  Կենսանվտանգությանը և կենսապահովությանն ուղղված միջոցառումներ» բաժնում ավելացնել հետևյալ միջոցառումը. 
«10.2 Երիտասարդների շրջանում առողջ ապրելակերպի խթանմանն ուղղված միջոցառումների կազմակերպում»

	3.Չի ընդունվել

Սույն Ծրագրի նպատակն է բարձրացնել հանրային առողջապահության ոլորտի արտակարգ իրավիճակներին նախապատրաստության, կանխարգելման և արձագանքման մակարդակը: Կենսանվտանգության և կենսապահովության ոլորտը կարգավորում է հիվանդություն առաջացնող ախտածինների  մուտքի կամ արտահոսքի կանխարգելումը այնտեղ, որտեղ նրանք կարող են վտանգ ներկայացնել մարդու կյանքի, առողջության, կենդանիների, բույսերի կամ շրջակա միջավայրի անվտանգության համար:
Սակայն  առաջարկվող «Երիտասարդների շրջանում առողջ ապրելակերպի խթանմանն ուղղված միջոցառումների կազմակերպում»
միջոցառումը դուրս է ինչպես սույն Ծրագրի, այնպես էլ «Կենսանվտանգությանը և կենսապահովությանն ուղղված միջոցառումներ»-ի նպատակների շրջանակներից:  


	9. Շրջակա միջավայրի նախարարություն
	2024-09-25

	
	1/09.5/10591-2024

	Շրջակա միջավայրի նախարարության առաջարկությունները՝ «Հանրային առողջապահության անվտանգության ազգային գործողությունների ծրագիրը հաստատելու մասին» Կառավարության որոշման նախագծի վերաբերյալ:
   1. «Շրջակա միջավայրի վրա ազդեցության գնահատման և փորձաքննության մասին» օրենքի՝
   1) 7-րդ հոդվածի 1-ին մասի 12-րդ կետով սահմանված է, որ գնահատման և փորձաքննության իրականացման գործընթացում, ելնելով նախատեսվող գործունեության տեսակներից և առանձնահատկություններից, դիտարկվում են նաև ազդեցությունների հետ կապված առողջապահական գործոնները,
2) 15-րդ հոդվածի 1-ին մասի 10-րդ կետով և 2-րդ մասի 6-րդ կետով սահմանված է, որ Ա և Բ կատեգորիայի նախատեսվող գործունեության՝ ՇՄԱԳ հաշվետվությանը ներկայացվող պահանջներից են մարդու առողջության վրա հնարավոր ազդեցությունները, գործոնները, ռիսկերը:
2. «Շրջակա միջավայրի վրա ազդեցության գնահատման կարգը հաստատելու մասին» Կառավարության 2024 թվականի հուլիսի 25-ի N 1143-Ն որոշման հավելվածի 8-րդ կետում ամրագրված է, որ նախաձեռնողն իր լիազորությունների շրջանակում իրականացնում է մշտադիտարկում (մոնիթորինգ)` համաձայն նախատեսվող գործունեության բնապահպանական կառավարման պլանի և մշտադիտարկման ծրագրի` շրջակա միջավայրի` ներառյալ մարդու առողջության վրա ազդեցությունների հետևանքով առաջացող հնարավոր փոփոխությունները կանխատեսելու նպատակով:
3. «Ռազմավարական էկոլոգիական գնահատման կարգի և ռազմավարական էկոլոգիական գնահատման հաշվետվությանը ներկայացվող պահանջները հաստատելու մասին» Կառավարության 2023 թվականի դեկտեմբերի 21-ի N 2294-Ն որոշման՝
1) 1-ին հավելվածի 5-րդ կետի 4-րդ ենթակետը սահմանում է, որ ՌԷԳ շրջանակի որոշման փուլի ընթացքում հստակեցվում են շրջակա միջավայրի և մարդու առողջության վրա հիմնադրութային փաստաթղթի դրույթների հնարավոր ազդեցության մասշտաբները,
2) 1-ին հավելվածի 6-րդ կետի 1-ին և 4-րդ կետերը սահմանում են, որ հիմնադրութային փաստաթղթի դրույթների գործողության ազդեցությունները գնահատվում են՝ ելնելով շրջակա միջավայրի` ներառյալ մարդու առողջության վրա հնարավոր ազդեցությունների հետևյալ չափանիշներից՝
ա) հիմնադրութային փաստաթղթի համապատասխանությունը շրջակա միջավայրի, այդ թվում՝ մարդու առողջության պահպանությանն ուղղված գործընթացներին, մասնավորապես, կայուն զարգացմանը նպաստելու նպատակով,
բ) շրջակա միջավայրի՝ ներառյալ բնակչության առողջության վրա հնարավոր ազդեցությունների բնույթը, ռիսկերը, հավանականությունը, տևողությունը, հաճախականությունը, ծավալը, հնարավոր ազդեցության ենթակա տարածքի չափը, ազդեցության ենթակա բնակչության թվաքանակը,
3) 1-ին հավելվածի 16-րդ կետը սահմանում է, որ նույն հավելվածի 13-րդ կետով նախատեսված մոնիթորինգի արդյունքում բացահայտված շրջակա միջավայրի, այդ թվում՝ մարդու առողջության վրա չնախատեսված ազդեցություններ ի հայտ գալու դեպքում նախաձեռնողը նախատեսում և իրականացնում է շրջակա միջավայրի պահպանությանն ուղղված լրացուցիչ միջոցառումներ՝ սահմանելով իրականացման ժամկետներ։ Միջոցառումները հրապարակվում են նախաձեռնողի կայքում (առկայության դեպքում) կամ տրամադրվում են լիազոր մարմնին՝ վերջինիս կայքում տեղադրելու նպատակով:
4) 2-րդ հավելվածի 3-րդ կետը սահմանում է, որ հիմնադրութային փաստաթղթի` ՌԷԳ հաշվետվությունը պետք է ներառի նաև հիմնադրութային փաստաթղթի դրույթների գործողության արդյունքում շրջակա միջավայրի` ներառյալ առողջության վրա հնարավոր զգալի վնասակար ազդեցությունները կանխելու, նվազեցնելու կամ մեղմացնելու համար միջոցառումները, հնարավոր ազդեցության ենթակա տարածքի շրջակա միջավայրի, այդ թվում՝ բնակչության առողջության ներկա վիճակը, սոցիալական գործոնները և խնդիրները, շրջակա միջավայրին, այդ թվում՝ բնակչության առողջությանը վերաբերող միջազգային, ազգային և այլ մակարդակներում սահմանված նպատակները, որոնք վերաբերում են հիմնադրութային փաստաթղթին և այն ուղիները, նկատառումները, որոնք հաշվի են առնվել հիմնադրութային փաստաթուղթը մշակելիս, հիմնադրութային փաստաթղթի նախագծի դրույթների գործողության իրականացման և չիրականացման դեպքերում շրջակա միջավայրի՝ ներառյալ մարդու առողջության վրա հնարավոր ազդեցությունները, այդ թվում՝ անդրսահմանային:
	Չի ընդունվել
 
Առաջարկությունները չեն համապատասխանում Ծրագրով նախատեսված միջոցառումներին: 
Դրանք կընդունվեն ի գիտություն միջոցառումների կատարման գործընթացներում:

	10. Պաշտպանության նախարարություն

	2024-09-24

	
	ՊՆ/510/10472-2024

	1. «Հանրային առողջապահության անվտանգության ազգային գործողությունների ծրագիրը հաստատելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է

	11.Տարածքային կառավարման և ենթակառուցվածքների նախարարություն
	2024-09-24

	
	ԳՍ/15.2/30865-2024

	1. Առաջարկվում է գործողությունների ծրագրով նախատեսված Ուղղություն 13-ում կատարել հետևյալ փոփոխությունը․
«Միջազգային առողջապահական կանոնների հետ կապված վտանգներ, պետական սահմանի անցման կետեր և սահմանային առողջություն» բառերը փոխարինել «Միջազգային առողջապահական կանոնների պահպանում՝ պետական սահմանի անցման կետերում առողջապահական ռիսկերի կառավարում» բառերով:
	Ընդունվել է մասնակի

Ծրագրով նախատեսված Ուղղություն 13 խմբագրվել է «Պետական սահմանի անցման կետերում ՄԱ կանոնների պահպանում և ռիսկերի կառավարում» բառերով:

	12. Ազգային անվտանգության  ծառայություն

	2024-09-26

	
	11/1350

	1. «Հանրային առողջապահության անվտանգության ազգային գործողությունների ծրագիրը հաստատելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չկան:
	Ընդունվել է

	13. Միջուկային անվտանգության
կարգավորման կոմիտե
	2024-09-24

	
	01/200/1401-2024

	1. ՀՀ միջուկային անվտանգության կարգավորման կոմիտեն առաջարկում է «Հանրային առողջապահության անվտանգության ազգային գործողությունների ծրագիրը հաստատելու մասին» Հայաստանի Հանրապետության կառավարության որոշման նախագծի հավելվածի «Հանրային առողջապահության անվտանգության ազգային գործողությունների ծրագրի» 24․4 կետի ժամկետ սյունակում «Ռադիոքիմիական ռեֆերենսային լաբորատորիայի ստեղծումից հետո 12 ամսվա ընթացքում» բառերը վերախմբագրել «2029թ․ («ռադիոքիմիական ռեֆերենսային» լաբորատորիայի սարքավորումների առկայության պայմաններում)» բառերով:
	Ընդունվել է

Ծրագրի «Գործողություններ» բաժնի ներկայիս 22.3 կետի «Ժամկետ» սյունակի բովանդակությունը խմբագրվել է:

	14. Պետական եկամուտների կոմիտե


	2024-10-02

	
	01/3-4/62499-2024

	1. «Հանրային առողջապահության անվտանգության ազգային գործողությունների ծրագիրը հաստատելու մասին»  ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան։

	Ընդունվել է





	15. Առողջապահական և աշխատանքի տեսչական մարմին

	2024-09-23


	
	01/20977-2024

	    1. ՀՀ առողջապահական և աշխատանքի տեսչական մարմնում ուսումնասիրվել է «Հանրային առողջապահության անվտանգության ազգային գործողությունների ծրագիրը հաստատելու մասին» ՀՀ կառավարության որոշման նախագիծը (այսուհետ՝ Նախագիծ) և առաջարկվում է Նախագծի հավելվածի աղյուսակով ներկայացված «Գործողություններ» բաժնի 4-րդ կետի «Պատասխանատու կատարող-համակատարողները» սյունակի ցանկից հանել «Առողջապահական և աշխատանքի տեսչական մարմին» բառերը:
	Չի ընդունվել

Նշված կետով սահմանված միջոցառումը հանվել է նախագծից, քանի որ վերջինիս կատարումը կարգավորվում է ՀՀ առողջապահության նախարարի 2024 թվականի հունվարի 15–ի  N 161–Լ և ՀՀ էկոնոմիկայի նախարարի 2024 թվականի հունվարի 23–ի  N 106–Լ համատեղ հրամանով: 

	16. Սննդամթերքի անվտանգության տեսչական մարմին
	2024-09-24

	
	/06.1/2/12513-2024

	    1. «Հանրային առողջապահության անվտանգության ազգային գործողությունների ծրագիրը հաստատելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չկան:
	Ընդունվել է

	17. Վիճակագրական կոմիտե
	2024-09-23

	
	ՎԿ/2-03/1553-2024

	   1. ՀՀ վիճակագրական կոմիտեն (Արմստատ) շնորհակալություն է հայտնում «Հանրային առողջապահության անվտանգության ազգային գործողությունների ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ Արմստատի կողմից 23.07.2024թ. թիվ ՎԿ/1-02/1303-2024 գրությամբ ներկայացված առաջարկներն ընդունելու կապակցությամբ և հայտնում, որ լրացուցիչ առաջարկություններ և դիտողություններ չունի: 

	Ընդունվել է

	18. Բնապահպանության և ընդերքի տեսչական մարմին

	2024-09-26

	
	01/29.6/6/5695-2024

	1. «Հանրային առողջապահության անվտանգության ազգային գործողությունների ծրագիրը հաստատելու մասին» Հայաստանի Հանրապետության կառավարության որոշման նախագծի վերաբերյալ Բնապահպանության և ընդերքի տեսչական մարմինը առարկություններ ու առաջարկություններ չունի։
	Ընդունվել է

	19. Վարչապետի աշխատակազմի տեսչական մարմինների աշխատանքների համակարգման գրասենյակ
	2024-10-02

	
	//33454-2024

	1.Նախագծի հավելվածի 3-րդ /Կենդանիների շրջանում հակամանրէային դեղերի սպառման  վերաբերյալ  մշտադիտարկման համակարգի ստեղծում/, 4-րդ                                /Գյուղատնտեսության ոլորտում, մասնավորապես անասնաբուժության և անասնաբուծության  մեջ կիրառվող հակամանրէային դեղերի շրջանառության և կարգավորման վերաբերյալ իրավական դաշտի վերլուծություն/, 6-րդ / «Մեկ առողջություն» մոտեցման ներդրում՝ միջգերատեսչական համագործակցության զարգացում/, 21․1-րդ /Պետական սահմանի անցման կետերի ոլորտը կարգավորող իրավական ակտերի գույքագրում, բացերի վերլուծության իրականացում/, 21․2-րդ /Պետական սահմանի անցման կետերի ոլորտը կարգավորող իրավական ակտերի մշակում և լրամշակում/  և 21․3-րդ /Ազգային համակարգող մարմնի և պետական սահմանի անցման կետերում հսկողություն և վերահսկողություն իրականացնող մարմինների ՄԱ կանոնների շրջանակներում համագործակցության մեխանիզմները սահմանող իրավական փաստաթղթի մշակում/  կետերում առաջարկում եմ որպես համակատարող նախատեսել նաև Տեսչական մարմինների աշխատանքների համակարգման գրասենյակին:
	1.Ընդունվել է մասնակի

Նախագծի հավելվածի «Գործողություններ» բաժնի ներկայիս 3, 6, 19.1, 19.2, 19.3 կետերի «Պատասխանատու կատարող-համակատարողները» սյունակը խմբագրվել է: 
Նախագծի հավելվածի «Գործողություններ» բաժնի նախկին 4-րդ կետով սահմանված միջոցառումը հանվել է նախագծից, քանի որ վերջինիս կատարումը կարգավորվում է ՀՀ առողջապահության նախարարի 2024 թվականի հունվարի 15–ի  N 161–Լ և ՀՀ էկոնոմիկայի նախարարի 2024 թվականի հունվարի 23–ի  N 106–Լ համատեղ հրամանով:

	2. 21․1-րդ /Պետական սահմանի անցման կետերի ոլորտը կարգավորող իրավական ակտերի գույքագրում, բացերի վերլուծության իրականացում/, 21․3-րդ /Ազգային համակարգող մարմնի և պետական սահմանի անցման կետերում հսկողություն և վերահսկողություն իրականացնող մարմինների ՄԱ կանոնների շրջանակներում համագործակցության մեխանիզմները սահմանող իրավական փաստաթղթի մշակում/, 22․1-րդ /Պետական սահմանային հսկողություն և վերահսկողություն իրականացնող կազմակերպությունների մասնագետների համար ՄԱ կանոնների հարցերով կրթական ծրագիր հաստատելու մասին համատեղ հրամանի մշակում և հաստատում/, 22․2-րդ /Պետական սահմանային հսկողություն և վերահսկողություն իրականացնող կազմակերպությունների մասնագետների համար ՄԱ կանոնների հարցերով ուսումնական ծրագրի իրականացում /  կետերում որպես համակատարող նախատեսել նաև Սննդամթերքի անվտանգության տեսչական մարմնին։
	2. Ընդունվել է

Նախագծի հավելվածի «Գործողություններ» բաժնի ներկայիս 19.1, 19.3, 20.1, 20.2 կետերի «Պատասխանատու կատարող-համակատարողները» սյունակը խմբագրվել է: 


	3. Նախագծի Հավելվածի 9-րդ կետում սահմանված է «Սննդի անվտանգության հետ կապված արտակարգ իրավիճակների արձագանքման և կառավարման կատարելագործում» միջոցառումը, որի համար որպես պատասխանատու նշված է Սննդամթերքի անվտանգության տեսչական մարմինը։ Ըստ այդմ, առաջարկում եմ հստակեցնել, թե ինչ է ենթադրում նշված միջոցառումը։

	3. Ընդունվել է՝ Հավելվածի 7-րդ կետը խմբագրվել է



	4. Նախագծի հավելվածի 24․4-րդ կետում որպես «Գործողությունների ստանդարտ ընթացակարգերի (ԳՍԸ) մշակում` ներքին ճառագայթահարման չափաբաժնի գնահատման, բժշկական ախտորոշման և հակազդման միջոցների (բուժման) որոշման, ճառագայթային ազդեցության և ռադիոակտիվ ներքին աղտոտման ենթարկված անձանց տվյալների համակարգի վարում» միջոցառման համակատարող նշված է նաև Առողջապահական և աշխատանքի տեսչական մարմինը, սակայն, հաշվի առնելով վերջինիս ՀՀ օրենսդրությամբ վերապահված լիազորությունները՝ առաջարկում եմ ևս մեկ անգամ դիտարկել տեսչական մարմնին որպես նշված միջոցառման համակատարող նախատեսելու նպատակահարմարության հարցը, քանի որ տվյալ պարագայում պարզ չէ վերջինիս նպատակը։ 

	4.Չի ընդունվել

«Գործողություններ» բաժնի ներկայիս 22.3 կետ:

Առողջապահության նախարարի  2014 թվականի դեկտեմբերի 14-ի N 74-Ն, 2006 թվականի մայիսի 12-ի N 493-Ն, 2006 թվականի օգոստոսի 16-ի N 933-Ն և 2012 թվականի փետրվարի 6-ի N 04-Ն հրամաններով հաստատված իրավական ակտերի կատարման վերահսկողությունը վերապահված է Առողջապահական և աշխատանքի տեսչական մարմնին:

	20.ՀՀ վարչապետի աշխատակազմ
Տեսչական մարմինների աշխատանքների համակարգման գրասենյակ 
	

	
	

	1. Նախագծի հավելվածի 24.3-րդ կետում որպես «Գործողությունների ստանդարտ ընթացակարգերի (ԳՍԸ) մշակում` ներքին ճառագայթահարման չափաբաժնի գնահատման, բժշկական ախտորոշման և հակազդման միջոցների (բուժման) որոշման, ճառագայթային ազդեցության և ռադիոակտիվ ներքին աղտոտման ենթարկված անձանց տվյալների համակարգի վարում» միջոցառման համակատարող նշված է նաև Առողջապահական և աշխատանքի տեսչական մարմինը։ Մինչդեռ, հաշվի առնելով այն, որ Տեսչական մարմինը ոլորտում վերահսկողություն իրականացնող պետական մարմին է, իսկ միջոցառումը վերաբերվում է գործողությունների ստանդարտ ընթացակարգերի մշակմանը, պարզ չէ, թե որն է լինելու Տեսչական մարմնի դերը միջոցառման կատարման գործում:

	Ընդունվել է

Սույն միջոցառումը սահմանված է Նախագծի հավելվածի «Գործողություններ» բաժնի ներկայիս 22.3 կետով:
 Սահմանված միջոցառման «Պատասխանատու կատարող-համակատարողները» սյունակի բովանդակությունը խմբագրվել է:



	2. Նախագծի Հավելվածի 7-րդ կետում «Սննդի միջոցով փոխանցվող հիվանդությունների հետևանքով արտակարգ իրավիճակների կանխարգելման, դրանց առաջացման և տարածման պատճառների և պայմանների բացահայտման, համատեղ կանխարգելիչ և հակահամաճարակային միջոցառումների կազմակերպման համատեղ հրամանի ընդունում» միջոցառումը իրականացնելու համար առաջարկում եմ օրենքով սահմանել լիազորող նորմ:

	Ընդունվել է

Նախագծի Հավելվածի 7-րդ կետով սահմանված միջոցառումը շարադրվել է հետևյալ կերպ՝ 
«7.1 ««Սննդամթերքի անվտանգության պետական վերահսկողության մասին» օրենքում լրացումներ կատարելու մասին» օրենքի նախագծի ներկայացում ՀՀ կառավարության աշխատակազմ»: 


	21. ՀՀ վարչապետի աշխատակազմ
Իրավաբանական վարչություն

	

	
	

	Նախագծի հավելվածով նախատեսված մի շարք գործողություններ (օրինակ՝ «Գործողություններ» աղյուսակի 1-ին, 6-րդ, 7-րդ, 10-րդ կետեր) հստակ չեն, ինչը չի բխում ՀՀ վարչապետի 2021 թվականի դեկտեմբերի 30-ի N 1508-Լ որոշման հավելվածի 9-րդ կետի 6-րդ ենթակետից, որի համաձայն՝ ցանկացած մակարդակում, ռազմավարական նպատակները (ակնկալվող արդյունքները) պետք է սահմանվեն հնարավորինս հստակ և չափելի արդյունքային ցուցանիշներով: Դրանք պետք է հնարավոր լինի ներկայացնել թվային տեսքով և քանակապես՝ որոշակի հենանիշի կամ ժամանակահատվածի նկատմամբ, որպեսզի հնարավոր լինի մշտադիտարկման ենթարկել դրա իրագործումը:

	1.1 Ընդունվել է

Խմբագրվել է հետևյալ կերպ՝
«Հանրային առողջապահության  անվտանգության ոլորտի օրենսդրական  փոփոխությունների ենթակա իրավական ակտերի ցանկի և պլան- ժամանակացույցի առկայություն»:

	
	1.2 Ընդունվել է

Խմբագրվել է հետևյալ կերպ՝
«Ըստ  պլան-ժամանակացույցի յուրաքանչյուր տարի հանրային առողջապահության անվտանգության  ոլորտը կարգավորող մշակված և լրամշակված 20% իրավական ակտեր» 

	
	6.1 Ընդունվել է

Խմբագրվել է հետևյալ կերպ՝
«Յուրաքանչյուր տարի ուսուցանված թվով 3 մասնագետ»:

	
	7.1 Ընդունվել է

Խմբագրվել է հետևյալ կերպ՝
 «Սննդային գործոնով պայմանավորված թունավորումների, սննդամթերքի վտանգավոր լինելու վերաբերյալ փաստացի հիմնավորված կասկածների դեպքում, արագ արձագանքման համակարգված գործողությունների լիազորությունների  օրենքով ամրագրում»: 


	
	10.1 Ընդունվել է

1) Խմբագրվել է հետևյալ կերպ՝
«Յուրաքանչյուր տարի սեքվենավորման գործընթացում ներառված՝ ուսուցում անցած, թվով 1 լաբորատոր մասնագետ»:
2) Խմբագրվել է հետևյալ կերպ՝
«Յուրաքանչյուր տարի սեքվենվորման  10 նմուշի համար թեստ հավաքածուի առկայություն»:


	
	10.2 Ընդունվել է

Խմբագրվել է հետևյալ կերպ՝
«Գնահատման զեկույց և ուղղիչ գործողությունների պլանի առկայություն»:

	22. Սոցիալական նախարարական կոմիտեի նիստի
	2025-05-02

	
	N ԿԱ/129-2025

	Հանել օրակարգից՝ առաջարկելով առողջապահության նախարարությանը՝ նախագծի վերնագրից հանել «ազգային» բառը և քննարկել նախագիծը համատեղ հրամանով հաստատելու հնարավորության հարցը:
	1. Ընդունվել է.
Նախագծի վերնագրից հանվել է «ազգային» բառը. 
2. Չի ընդունվել.
Քննարկվել է նախագիծը համատեղ հրամանով հաստատելու հնարավորության հարցը, սակայն հաշվի առնելով այն, որ նախագծով հաստատվող ծրագրի միջոցառումների կատարող/համակատարող հանդիսանում են թվով 18 պետական մարմին  (թվով 10 նախարարություն, Ազգային անվտանգության խորհուրդը, Ազգային անվտանգության ծառայությունը, ՀՀ վարչապետի աշխատակազմի տեսչական մարմինների աշխատանքների համակարգման գրասենյակը, Առողջապահական և աշխատանքի տեսչական մարմինը, Սննդամթերքի անվտանգության տեսչական մարմինը,
Բնապահպանության և ընդերքի տեսչական մարմինը, Պետական եկամուտների կոմիտեն, Միջուկային անվտանգության կարգավորման կոմիտեն), իսկ օրենսդրությամբ բացակայում է լիազորող նորմը, որը հիմք կհանդիսանա վերոնշյալ մարմինների կողմից նախագիծը համատեղ հրամանով հաստատելու համար՝ առաջարկվում է նախագիծը ընդունել ՀՀ կառավարությանը որոշմամբ:
Միաժամանակ նախագծի  ՀՀ կառավարությանը որոշմամբ ընդունումը բխում է Հանրային առողջապահության մասին օրենքի 6-րդ հոդվածի 1-ին մասի 1-ին կետից, համաձայն որի՝ Կառավարությունն իր իրավասության շրջանակներում` ըստ անհրաժեշտության հաստատում է ծրագրեր՝ սույն օրենքով սահմանված կարգավորումների շրջանակներում՝ ուղղված հանրության (մարդու) առողջության պահպանմանը, հիվանդությունների կանխարգելմանը և նվազեցմանը, առողջության համար բարենպաստ շրջակա միջավայրի ստեղծմանը, արտակարգ իրավիճակների հետևանքների վերացմանը, հանրային առողջապահության ոլորտում բնակչության իրազեկմանը, հանրային առողջապահական գիտելիքների տարածմանը, առողջ ապրելակերպի քարոզչությանը։


	23. Սոցիալական նախարարական կոմիտեի նիստի
	2025-06-24

	
	N ԿԱ/190-2025

	Որոշվեց՝ տալ դրական դիրքորոշում՝ պայմանով, որ՝ 
1) արդարադատության նախարարի տեղակալ Տիգրան Դադունցի դիտարկման հիմա վրա նախագծի 2-րդ կետով սահմանված վեցամսյա ժամկետը կփոխարինվի 1 տարի ժամկետով. 
2) նախագիծն աշխատանքային կարգով ևս մեկ անգամ կքննարկվի և կհամաձայնեցվի Վարչապետի աշխատակազմի իրավաբանական վարչության հետ՝ այդ թվում նախագծի ձևը և բովանդակությունը։
	1. Ընդունվել է.
Նախագծի 2-րդ կետով սահմանված վեցամսյա ժամկետը փոխարինվել է 1 տարի ժամկետով։ 
2. Ընդունվել է.
Նախագիծը աշխատանքային կարգով
համաձայնեցվել է Վարչապետի աշխատակազմի իրավաբանական վարչության հետ։



